 СОВЕТ НА ОПШТИНА КИЧЕBO
   Бр. 08-1745/2
   23.04.2026 година
        К и ч е в о    
                                               
     З   А   П   И   С   Н   И   К
Од  одржаната  8-та  редовна  седница на Советот на Општина Кичево на ден 23.04.2026 година во просториите на Советот на Општина Кичево со почеток во  10 часот 

Седницата во 10 часот  ја отвори и со неа раководеше Претседателот на Советот на Општина Кичево Ајхан Сулкоски, а присутни беа и советниците: Михајло Данилоски, Ирена Наумоска, Виолета Стефаноска, Бојан Трајкоски, Драган Дејаноски, Мирсад Рамазаноски, Илир Рушани, Шефки Имети, Суарта Салију Османи, Асип Зендели, Фадил Емини, Кујтим Касами, Теута Ахмеди Пурелку, Беќир Османи, Стево Стефаноски и Латифе Имани.
На седницата беа присутни и: Анета Настеска, Валдет Селими, Ристе Лазаровски, Дарко Белески, Ленче Србиноска, Мите Димитријоски, Даниела Нанческа, Арбен Ристеми- преставници од општинската администрација, преставник од Југозападниот плански регион, Директорот на ООУ,,Кузман Јосифоски Питу“ Кичево, Директорот на ОУ,,Наим Фрашери с.Јагол Доленци, преставник од ОУ ,, Д-р Владимир Полежиноски“ Кичево, Директорот на ОУ ,,Санде Штерјоски“ Кичево, преставник на ЈКП ,,Комуналец“, Директорот на ОУ,,Милто Гура“ Стрелци, Директорот на ОУ,,Христо Узунов Другово“.
Претседателот на советот откако канстатира дека има кворум за работа праша дали некој има забелешка на  Записникот од 7-та седница на Советот на општина Кичево одржана на 12.03.2026 г.
Стево Стефаноски- Информира дека има забелешка кај преводот, со тоа што Записникот му бил доставен само на Албански јазик. Исто така кај дел од материјалите пр.за 16 и 17 точка од дневниот ред дел биле на македонски, а дел на албански јазик. Преводот бил скратен. Тоа не било документ. Незнаел зошто е така. Исто така, дел од документите му стигнале ден пред седница.Ало седницата би била итна можело така,но материјалите требало да се доставуваат 7 дена пред седница,тоа било согласно Деловникот.
Валдет Селими- Информира дека Записникот на Македонски јазик навреме бил доставен, а и на Албански бил доставен навреме. Во врска со материјалите информира дека нив ги подготвуваат другите служби и ги доставуваат со задоцнување до Одделението за Совет и затоа од администрацијата им се праќа со задоцнување.
Стево Стефаноски- Истакна дека е во ред ако е така, но материјалите  требало навреме да бидат средени и да им се достават 7 дена пред седница. Предложи тоа да се почитува.
Суарта Салију Османи- Информира дека тоа треба да се поправи и советува советниците да не бидат само машинерија за гласање, туку да реагираат. Истакна дека тие нема да дозволат да има пропусти во Записникот и ќе бидат против Записникот се додека има пропусти во него во врска со преводите на албански јазик.
 Претседателот на Советот го стави на усвојување Записникот од 7-та седница на Советот одржана на 12.03.2026 г. и истиот се усвои  со 10 гласа ЗА. 5 гласа ПРОТИВ. 2 гласа ВОЗДРЖАНИ .
Претседателот на Советот информира дека се доставени неотповикливи оставки од советниците Жанета Милановска Петреска и Александар Мицкоски и ги прочита оставките. Жанета Митаноска Петреска  е назначена за вршење на друга јавна функција која е неспоива со вршењето на функцијата советник. Александар Мицкоски е вработен во општинската администрација. Истакна дека Советот не одлучува за оставките, туку само  констатира дека им престанува мандатот за член на Советот и членови во Комисиите на советот во кои членуваат. Потоа, за тоа ќе се извести ОИК, за да достават до Советот наредни двајца членови  од листата за советници од ВМРО ДПМНЕ од која листа беа советниците.

          За оваа седница Претседателот на Советот го предложи следниот: 
                                                 Д   Н   Е   В   Е   Н        Р   Е   Д
1. Годишен Извештај за реализација на Програмата за развој на Југозападен плански регион за 2025 година.
2. Завршна Сметка за 2025 година на Центарот за развој на Југозападен плански регион и шест сметки за реализираните проекти за 2025 година.
3. Предлог Одлука за изменување и дополнување на Одлука за извршување на Буџет на Општиуна Кичево за 2026 година.
4. Предлог Заклучок за давање позитивно мислење за Планирање и реализација на еднодневна екскурзија со учениците од 3 до 9 одделение ЦОУ,,Милто Гура“ с. Стрелци.
5. Предлог Одлука за давање согласност за воведување едносменска организација на настава во ООУ ,,Кузман Јосифоски Питу“ Кичево, почнувајќи од 1 Септември 2026 г.
6.Предлог Одлука за давање на согласност за Статут на ЦОУ,,Наим Фрашери“ с. Јагол Доленци.
7. Предлог Годишен план за вработување за 2027 година во ЦОУ,,Наим Фрашери“ с. Јагол Доленци.
8. Предлог Годишен план за вработување за 2027 година во ОУ,,Д-р Владимир Полежиноски“ Кичево.
9. Предлог Годишен план за вработување за 2027 година во ОУ ,,Санде Штерјоски“ Кичево.
10. Предлог Правилник за исплата на плати за ТППЕ-Кичево.
11. Предлог Програма за изградба на повеќенаменски отворени и затворени спортски игралишта на територијата на Општина Кичево.
12. Предлог Одлука за давање на позитивно мислење на измена и дополна на Планот за вработување на ЈКП,,Комуналец“ за 2026 година.
13. Предлог Одлука за примање на донација.
14. Предлог Годишен план за вработување за 2027 година во ЦОУ,,Реџо Рушит Зајази“ с. Зајаз.
15. Предлог Годишен план за вработување за 2027 година во ЦОУ,,Христо Узунов“ с. Другово.
16.Предлог Заклучок за усвојување на Барањето за основање и реализација на настава во продолжен престој во ЦОУ Христо Узунов“ с. Другово.
17. Разно
Претседателот на советот- Информира дека има дополна на дневниот ред со две нови точки кои ќе бидат 17 и 18, а 17 ќе биде 19 точка од дневниот ред и тоа:
17. Одлука за употреба на знаме на Ромската зедница пред зградата на општината.
18.Одлука за измена и дополна на уредување на градежното  земјиште за просторот на општна Кичево за 2026 година.
Претседателот на советот го стави на усвојување  Дневниот ред  со предложенате дополни и тој се усвои со 15 гласа ЗА. ПРОТИВ (нема) и 2 гласа ВОЗДРЖАНИ. 

1.ПРВА ТОЧКА: Годишен Извештај за реализација на Програмата за развој на Југозападен плански регион за 2025 година

2.ВТОРА ТОЧКА: Завршна Сметка за 2025 година на Центарот за развој на Југозападен плански регион и шест сметки за реализираните проекти за 2025 година.
Преставникот од Југозападниот плански регион- Информира дека Извештајот за реализација на Програмата и Завршната сметка за 2025 г се поврзани и заедно ќе ги образложи. Истакна дека во Извештајот имало наративно и табеларно прикажување. Детално ги образложи и истакна што е сработено во текот на 2025 г., информирајќи  дека за Кичево се набавени 700 контињери од по 120 литри. Информира дека нивната работа е јавна и за сите активности кои се преземени имало објавено на нивната Веб страна и по јавните медиуми. Во врска со втората точка информира дека имаат 7 сметки една приходна и 6 проектни и детално образложи. Истакна дека сите јавни набавки им се реализирани.
Илир Рушани- Го поздрави тоа и предложи да се продолжи и понатаму со таква динамика и работа.
Стево Стефаноски- Праша зошто нема реализација на активности кај средствата за младите и кај социјалните случаи.
Преставникот од Југозападниот плански регион- Информира дека тие биле предвидени во Програмата , чии мерки и активности се подготвени од пошироката јавност од одржани форуми со нив. Нивната реализација била од страна на Советот за развој во кој влегувале и Градоначалниците.
Претседателот на советот ги стави на усвојување: 1.Годишниот Извештај за реализација на Програмата за развој на Југозападен плански регион за 2025 година и 2. Завршната Сметка за 2025 година на Центарот за развој на Југозападен плански регион и шест сметки за реализираните проекти за 2025 година и тие се усвоија со 15 гласа ЗА. ПРОТИВ(нема). 2 гласа ВОЗДРЖАНИ.



3.ТРЕТА ТОЧКА: Предлог Одлука за изменување и дополнување на Одлука за извршување на Буџет на Општина Кичево за 2026 година
Михајло Данилоски- Информира дека комисијата за финансии и буџет се состанала и го прочита Извештајот од Седницата на комисијата.
Анета Настеска- Ја образложи Одлуката и истакна дека промени има во член 9 став 1 алинеја 1, во врска со коефициентот , кој се намалува од 2,47 на 2,25. Промени имало и во член 15 во врска со исплата на плати и надоместоци за јубилејните награди. Во член 13 став 2 после Програмата,,ЕО Администрација“ се додавала Програма,,ЊО Противпожарна заштита. И во член 17 став 1 се додавала Програмата,,ЊО- Противпожарна заштита.
Стево Стефаноски- Информира дека разликата во коефициентот е 0,22 или за 10%, праша за што е тоа намалување.
Анета Настеска– Информира дека се намалува платата на Градоначалникот, кое намалување е согласно закон.
Претседателот на советот ја стави на усвојување  Предлог Одлуката за изменување и дополнување на Одлука за извршување на Буџет на Општина Кичево за 2026 година и таа се усвои со 15 гласа ЗА. ПРОТИВ (нема) и 2 гласа ВОЗДРЖАНИ. 
Претседателот на советот информира дека поради доцнење на претставникот од ЦОУ,,Милто Гура“ подоцна ќе се разгледа таа точка, а сега ќе се расправа по:
5.ПЕТАТА ТОЧКА: Предлог Одлука за давање согласност за воведување едносменска организација на настава во ООУ ,,Кузман Јосифоски Питу“ Кичево, почнувајќи од 1 Септември 2026 г
Директорот на ООУ ,,Кузман Јосифоски Питу“ - Информира  дека се работи за барање за едносменска организација на  настава во училиштето. Истакна дека тоа е добро за самите ученици и за севкупниот нивен образовен процес. Укажа дека има економска оправданост за нејзино воведување и намалување на трошоците за греење и осветлување.
Суарта Салију Османи- Честита за начинот за организација на едносменската настава  и истакна дека тоа е позитивно и за учениците и за вработените. Праша дали во нивното училиште има паралелки на турски јазик.
Директорот  на ООУ ,,Кузман Јосифоски Питу- Информира дека немало такви паралелки, но ако имало потреба ќе излезеле во престрет.
Суарта Салију Османи – Се заблагодари за спремноста за тоа, бидејќи во ОУ,,Санде Штерјоски“ биле преоптеретени со ученици. И добро би било таква паралелка да има и во ОУ,, ,,Кузман Јосифоски Питу“.
Кујтим Касами-Праша дали има простор за едносменска настава, бидејќи училиштето има еден  објект.
Директорот  на ООУ ,,Кузман Јосифоски Питу- Информира дека било направена анализа и можело едносменска настава да се држи и без доградба на објект.
Претседателот на советот ја  стави  на усвојување Предлог Одлуката за давање согласност за воведување едносменска организација на настава во ООУ ,,Кузман Јосифоски Питу“ Кичево, почнувајќи од 1 Септември 2026 г и таа се усвои со 17 гласа ЗА.  ПРОТИВ (нема).  ВОЗДРЖАНИ (нема).
	6.ШЕСТА ТОЧКА: Предлог Одлука за давање на согласност за Статут на ЦОУ,,Наим Фрашери“ с.Јагол Доленци
Директорот на ЦОУ,,Наим Фрашери“- Информира дека е потребно да се даде согласност на измените во Статутот кои се направени  согласно Закон
 Претседателот на советот ја стави на усвојување Предлог Одлуката за давање на согласност за Статутот на ЦОУ,,Наим Фрашери“ с. Јагол Доленци и истата се усвои со 17 гласа ЗА.  ПРОТИВ (нема).  ВОЗДРЖАНИ(нема).



7.СЕДМА ТОЧКА: Предлог Годишен план за вработување за 2027 година во ЦОУ,,Наим Фрашери“ с. Јагол Доленци
Директорот на ЦОУ,,Наим Фрашери- Информира дека законска должност е за овој план да се добие согласност од советот, а се работело за вработување на технички персонал и за администрација во училиштето.
Илир Рушани- Праша дали имало вработено Советник за финансиски прашања и сметководство.
Директорот на ЦОУ,,Наим Фрашери-,,Не“.
Илир Рушани- Праша зошто не е предвидено, предложи да се предвиди сега и информира дека тоа е во согласност на Закон.
Директорот на ЦОУ,,Наим Фрашери- Информира дека финансиски биле слаби и не било предвидено, но дополнително можело да се предвиди и за него да се добие согласност.
Потоа, Претседателот на советот го стави на усвојување Предлог Годишниот план за вработување за 2027 година во ЦОУ,,Наим Фрашери“ с. Јагол Доленци, заедно со предлогот од Илир Рушани  и тој се усвои  со 17 гласа ЗА. ПРОТИВ (нема). ВОЗДРЖАНИ (нема).
Се премина на:
8.ОСМА ТОЧКА: Предлог Годишен план за вработување за 2027 година во ОУ,,Д-р Владимир Полежиноски“ Кичево
Преставникот на ОУ,,Д-р Владимир Полежиноски-Информира дека планот бил изработен за поквалитетна настава во училишето и потоа го образложи. Предложи планот да се усвои.
 Претседателот на советот го стави на усвојување Предлог Годишниот план за вработување за 2027 година во ОУ,,Д-р Владимир Полежиноски“ Кичево  и истиот се усвои  со 15 гласа ЗА. ПРОТИВ (нема).2 гласа ВОЗДРЖАНИ.
9.ДЕВЕТА ТОЧКА: Предлог Годишен план за вработување за 2027 година во ОУ ,,Санде Штерјоски“ Кичево
Директорот на ОУ ,,Санде Штерјоски“- Информира дека во планот е предвидено вработување на 1 хигиеничар и 1 технички секретар.
Илир Рушани- Предложи и во ова училиште да се предвиди уште едно вработување и тоа Финансиски советник за сметководство.
Директорот на ОУ ,,Санде Штерјоски- Информира дека тоа е добро и дека се согласува со тоа.
Стево Стефаноски- Праша дали е Статутарно двата дадени предлози да одат заедно сега на гласање со Годишните планови за вработување како дополна и  мисли дека не е во ред заедно да се гласа за нив.
Валдет Селими- Информира дека бидејќи Директорот прифатил, тогаш било во ред заедно да се гласа.
Илир Рушани- Информира дека предлогот бил врз основа на Законот за основно образование, а и Планот бил изготвен согласно на тој закон. Истакна дека од страна на Министерсвото за образование е предвидено работно место за Советник за финансико сметководство и за Секретар.
Стево Стефаноски- Праша дали било во ред за се гласа зедно за двете.
Валдет Селими- Информира дека за тоа немало пречка.
Претседателот на советот го стави на усвојување Предлог Годишниот план за вработување за 2027 година во ОУ ,,Санде Штерјоски“ Кичево, заедно со предлогот од Илир Рушани и истиот се усвои со 17 гласа ЗА. ПРОТИВ (нема). ВОЗДРЖАНИ (нема).
Бидејќи преставникот од ЦОУ,,Милто Гура“ с.Стрелци пристигна, Претседателот на советот отвори расправа по:
4.ЧЕТВРТА ТОЧКА: Предлог Заклучок за давање позитивно мислење за Планирање и реализација на еднодневна екскурзија со учениците од 3 до 9 одделение ЦОУ,,Милто Гура“ с. Стрелци.
Директорот на ЦОУ,,Милто Гура“- Се извини за доцнењето и информира дека се работи за едноденвна екскурзија на учениците од 3 до 9 одделение во Охрид и Струга.
Претседателот на советот го стави на усвојување Предлог Заклучокот за давање позитивно мислење за Планирање и реализација на еднодневна екскурзија со учениците од 3 до 9 одделение ЦОУ,,Милто Гура“ с. Стрелци и истиот се усвои  со 17 гласа ЗА. ПРОТИВ (нема). ВОЗДРЖАНИ (нема).
Се премина на :
10.ДЕСЕТА ТОЧКА: Предлог Правилник за исплата на плати за ТППЕ-Кичево
Анета Настеска- Информира дека се соочуваат долг период со голем проблем во врска со пресметката и начинот на пресметка на износот на платите на пожарникарите и се надева дека со тој Правилник тоа ќе се реши. Потоа го образложи Правилникот.
Претседателот на советот го стави на усвојување Предлог Правилник за исплата на плати за ТППЕ-Кичево и истиот се усвои  со 15 гласа ЗА. ПРОТИВ (нема). 2 гласа ВОЗДРЖАНИ.
11.ЕДИНАЕСЕТА ТОЧКА: Предлог Програма за изградба на повеќенаменски отворени и затворени спортски игралишта на територијата на Општина Кичево
Ристе Лазаровски- Информира дека оваа е законска обврска и согласно Правилникот за секое нивно идно градење, морало да има Програма за да се изгради тоа. Информира дека тоа што е предвидено во Правилникот е врз основа на доставени барања. Потоа, даде ојаснување што е предвидено во Програмата и истакна дека, за да се даде Одобрение за нивно градење, било потребно да се усвои оваа Програма.
	Кујтим Касами- Информира дека тие не биле стандардизрани со големина и предложи да се додаде и изградба на игралиште кај училиштето во с. Црвевци.
Ристе Лазаровски- Информира дека немало проблем и дека и тоа може да се додаде.
Теута Ахмеди Пурелку- Информира дека и во поранешните општини Осломеј и Зајас имало места каде може да се изградат игралишта и предложи и тие дополнително да се додаваат и вметнуваат во Програмата каде има потреба за тоа, а ако треба и за наредната седница.
Ристе Лазаровски-Информира дека немало проблем и тие ќе се додаделе во Програмата. 
Суарта Салију Османи- Информира дека поранешните општини Зајас и Осломеј не биле опфатени и ги наведе: во Грешница училиштето „Фаик Коница“, училиштата во Длапкин Дол, Горно Страгомишта итн.
Теута Ахмеди Пурелку- Информира дека цела недела тоа го анализирале со Директорите на училиштата и Месните заедници и предложи да се направи консултација со нив и тоа што ќе се предложи да се опфати во Програмата.
Ристе Лааровски- Информира дека тука биле дефинирани позициите за кои имало барање.
Асип Зендели- Предложи, бидејќи не е предвидено во Програмата, да се предвиди да се изгради спортско игралиште во  Горно Страгомиште.
Ристе Лазаровски- Информира дека ако тоа се предложело, тие ќе прифатат.
Илир Рушани- Праша дали е ургентно сега да се усвои Програмата или да се усвои  на следна седица  со измените и дополните.
Ристе Лазаровски- Информира дека сега било почеток на градежната сезона и предложи за следната седница да направат дополна на Програмата и таа ќе се усвоела.
Претседателот на советот ја стави на усвојување Предлог Програмата за изградба на повеќенаменски отворени и затворени спортски игралишта на територијата на Општина Кичево и истата се усвои  со 14 гласа ЗА. ПРОТИВ (нема). 3 гласа ВОЗДРЖАНИ.
12. ДВАНАЕСЕТА ТОЧКА: Предлог Одлука за давање на позитивно мислење на измена и дополна на Планот за вработување на ЈКП,,Комуналец“ за 2026 година
Преставникот од ЈКП,,Комуналец- Информира дека имало измени во Планот во табеларниот приказ за 3 работни места и тоа: две слободни и едно за пензионирање за вработен во Јавните набавки.
Претседателот на советот ја стави на усвојување Предлог Одлуката за давање на позитивно мислење на измена и дополна на Планот за вработување на ЈКП,,Комуналец“ за 2026 година и истата се усвои  со 14 гласа ЗА. ПРОТИВ (нема). 2 гласа ВОЗДРЖАНИ.
Советникот Михајло Данилоски е изземен од гласање, бидејќи е врботен во претпријатието.
13. ТРИНАЕСЕТА ТОЧКА: Предлог Одлука за примање на донација
Анета Настеска- Информира дека согласно ЗЛС и Законот за финансирање на ЕЛС, секоја донација за да се реализира требало да се прифати од Советот. Истакна дека се работело за донација од 320 илјади денари за реновирање на тоалети во Основно училиште.
Претседателот на советот ја стави на усвојување Предлог Одлуката за примање на донација и истата се усвои  со 15 гласа ЗА. ПРОТИВ (нема). 2 гласа ВОЗДРЖАНИ.
Претседателот на советот -Информира дека нема преставник од ОУ,,Реџо Рушити“ с. Зајас за да ја образложи точката и затоа:
 14. ЧЕТИРИНАЕСЕТА ТОЧКА: Предлог Годишен план за вработување за 2027 година во ЦОУ,,Реџо Рушит Зајази“ с.Зајас се повлекува од Дневен ред и за неа нема да се расправа на денешната седница. 
Валдет Селими- Информира дека уредно се поканети, но нема дојдено преставник.
Илир Рушани- Предложи да се гласа за точката, бидејќи е на Дневен ред и тоа да важи само за оваа седница, а за другите седници, ако нема преставник за одредена точка која треба да ја образложи, тоа нема да важи и за неа нема да се гласа.
Претседателот на советот го стави на усвојување Предлог Годишниот план за вработување за 2027 година во ЦОУ,,Реџо Рушит Зајази“ с.Зајас и истиот се усвои  со 17 гласа ЗА. ПРОТИВ (нема).  ВОЗДРЖАНИ (нема).
15.ПЕТНАЕСЕТА ТОЧКА: Предлог Годишен план за вработување за 2027 година во ЦОУ,,Христо Узунов“ с. Другово
Претседателот на советот го стави на усвојување Предлог Годишниот план за вработување за 2027 година во ЦОУ,,Христо Узунов“ с.Другово и истиот се усвои  со 16 гласа ЗА. ПРОТИВ (нема).  ВОЗДРЖАНИ (нема).
16. ШЕСНАЕСЕТА ТОЧКА: Предлог Заклучок за усвојување на Барањето за основање и реализација на настава во продолжен престој во ЦОУ Христо Узунов“ с. Другово
Претседателот на советот го стави на усвојување Предлог Заклучокот за усвојување на Барањето за основање и реализација на настава во продолжен престој во ЦОУ „Христо Узунов“ с. Другово и истиот се усвои  со 16 гласа ЗА. ПРОТИВ (нема). ВОЗДРЖАНИ (нема).



17.СЕДУМНАЕСЕТА ТОЧКА:  Одлука за Употреба на знамето на Ромската зедница пред зградата на општината
Илир Рушани- Информира дека го подржува тоа и праша дали е разгледан Законот за употреба на симболите и дали тоа е во согласност со Закон.
Претседателот на советот- Информира дека ако има добра волја, можело тоа да се направи и истакнадека за тоа имало член во законот.
Суарта Салију Османи- Информира дека го подржува тоа и побара од Градоначалникот етничките заедници реално да се престават во институциите.
Претседателот на советот ја стави на усвојување Одлуката за Употреба на знамето на Ромската зедница пред зградата на општината  и истата се усвои  со 17 гласа ЗА. ПРОТИВ (нема).  ВОЗДРЖАНИ (нема).
18.ОСУМНАЕСЕТА ТОЧКА: Одлука за Измена и дополна на уредување на градежното  земјиште за просторот на општна Кичево за 2026 година
Ристе Лазаровски- Информира дека има измена  во уредувањето  на градежното земјиште, а тоа било предвидено во ,,Сл. Весник“ од 6 Март 2026 г. Согласно таа измена, потребно било да се дополни Програмата. Истакна дека измената била за катните гаражи, спортски објекти, пазаришта итн. Предложи во чл.2 да има нова точка за складирање на уредите-батерии за електрична енергија, бидејќи тоа било потребно за наплата на комуналии од страна на општината.
Претседателот на советот ја стави на усвојување  Одлуката за Измена и дополна на уредување на градежното  земјиште за просторот на општина Кичево за 2026 година и истата се усвои  со 14 гласа ЗА. ПРОТИВ (нема). 3 гласа ВОЗДРЖАНИ.


19.ДЕВЕТНАЕСЕТА ТОЧКА: Разно
Стево Стефаноски-Информира дека почнува градежната сезона и го интересира ако се проширува или асфалтира улица, дали за тоа има Надзорен орган од страна на општината. Истакна дека за тоа, имало примедба и од граѓаните. Праша дали имало орган кој врши контрола.
Ристе Лазаровски- Информира дека изградбата ја следи Секторот за комунално уредување, а општината имала и официјален надзор за тоа. Истакна дека за тоа, информација треба да дадат од Секторот за комунални дејности.
Стево Стефаноски- Истакна ако има таков орган тогаш, побара писмено да ги известат што е сработено во 2026 година. Информира дека такво барање поднел и на 2-та и 5-та Седница за да добие писмен одговор, но сеуште немал одговор за тоа. Зошто е така незнаел, а сепак се работело за Совет, како институција. Апелира за тоа, да се преземе од надлежните.
Валдет Селими- Информира дека во отсуство на Секретар, бидејќи општината нема Секретар, а тој е задолжен да одговори, го упати Стево за денешното прашање, писмено да се обрати до Секторот за комуналии, бидејќи Советот немал механизам за такво постапување.
Стево Стефаноски- Информира дека е потребно тоа што е во Записникот да се достави до администрацијата за да се спроведе. Истакна дека нема да достави барање до Секторот за комунални дејности и сметал дека доволно е горенаведеното.
Валдет Селими- Информира дека задолжен да одговори на тоа е Секретарот и дека тоа не е обврска на советот. Кога ќе се назначело Секретар или друго овластено лице тоа ќе ги изветувало.
Стево Стефаноски- Информира дека тоа е политички момент и дека и порано немало Секратар. Предложи да се задолжи Градоначалникот да овласти лице кое ќе одговара на прашањата на седница.
Михајло Данилоски- Информира дека прашањата имале законски рок во кој требало да се одговорат. Предложи за наредната седница сите пршања да бидат одговорени.
Стево Стефаноски- Информира дека тие имаат право да го задолжат Градоначалникот да овласти лице.
Валдет Селими- Информира дека ќе направи писмено Барање и ќе го достави до Градоначалникот за да бидат  одговорени  прашањата, како и за тоа, на седници на Советот да има присутно овластено лице кое ќе одговара на поставените прашања.
Илир Рушани- Побара во Барањето да има уште една реченица: ,,Ако немало преставник од Кабинетот на Градоначалникот за да одговара на прашањата, ние од НАИ ќе ја напуштиме седницата пред да почне“.
Потоа, Претседателот на советот го прочита доставените Барања до Советот:
1.Барањето од Месната Заедница во с.Србјани за изнаоѓање решение за зголемување на капацитетот на водоснабдување во селото со приклучок на водоводна линија Ф 100.
Советот одлучи барањето да се упати до Секторот за комунални дејности за понатамошно постапување.
2.Барање од жителите на улица„ Живко Туфегџиоски“ за разгледување на проблемот кој го имаат со собирање на атмосферските води и поплавување на дворовите.
Стево Стефаноски- Информира дека тоа било на улицата во која живеел и се работело за чистење на канал и било мала работа. Требало за тоа некој да слушне и да го пренесе до надлежните служби за да се изврши.
Советот одлучи барањето да се достави до Секторот за Урбанизам и комунални дејности за понатамошно постапување.
3.Иницијатива од станарите од 1 влез на стамбена зграда на ул,,Булевар Ослободување“ бр.14/1 за преземање на дејствие поради неисправност на шахтите (водоводната) во влезот и навлегување на фекалии во подрумските простории.
Советот одлучи барањето да се доатави до Секторот за Урбанизам и комунални дејности за понатамошно постапување.
Суарта Салију Османи- Информира дека се надоврзува и согласува дека треба на седницата да има преставник од кабинетот на Градоначалникот за да одговара на прашањата. Но и кога имало преставник тој велел дека за одредени прашања писмено ќе им се одговори. ,,Јас прашував и ми рекоа дека писмено ќе ми се одговори, но уште не ми е одговорено“. Истакна дека тоа го чувала за Советничко прашање.

Бидејќи, никој друг не се јави за збор, а со тоа беше исцрпен дневниот ред за оваа седница, Претседателот на советот ја затвори седницата во 11 часот и 55 минути.




Записничар                                                      Совет на општина Кичево
                Ленче   Србиноска                                                           Претседател               
                                                                                      Ајхан Сулковски

                
 
